
VIDADA ŊKEKENYUIE

 …agbadɔa me, eyae nye nye gbedodoɖa. Dzi dzɔm vavã ŋdi
sia be, mekpɔ alesi agbadɔ sia le ŋgɔgbe dem le gbɔgbɔme, kple

alesi, dzesi la le egodo afima, wole gbesɔsɔ fifia na gbedoxɔ yeye tutu.
Mesusu be ehĩa. Ke esi mekpɔ le megbe…ne Aƒetɔ Yesu he ɖe megbe,
le míaƒe dzodzo megbe la, woawo woakpɔ…mía viwo woakpɔ teƒe
aɖe afisi woayi sɔleme le. Eye míedi be “míaʋli Xɔse la si wode asi na
amekɔkɔeawo zi ɖeka ɖe ɣeyiɣiawo katã nu la ta.” Mesusu be enye
nu nyuia ɖe.
2 Ke ɖeko meva ɖo, anɔ ɣeyiɣi ʋee aɖe esi, be matsɔ ɖewo akpe ɖe
ɖaseɖiɖi geɖe siwo woɖi xoxo kuɖe dɔyɔyɔwo ŋuti, le takpekpe ʋee
siwo va yi me la ŋu, le agbadɔa me afii. Ɖeko edziedzi la, dɔyɔyɔwo
le kɔ lim ɖi, dɔyɔyɔ ƒe nukunu gãwo.
3 Megblẽ srɔñye ɖi, fifi laa, kple ɖeviawo ɖe—ɖe ʋɔtrua nu; eye
nɔvinyɔnu aɖe li, si nɔ anyi ɖe afisia fifia, dzi dzoe ale gbegbe be
wònɔ avi fam, le nukudɔ gã siwo dzɔ ɖe eƒe mamayɔvi sue la dzi,
le afima la ta, mebu be, Chattanooga ye. Aƒn. Nash, si le afii, wò
mamayɔvi la nɔ fu kpem le dɔléle aɖe si me, eye le takpekpe mlɔetɔ
si wowɔ le afima me la, mesusui nenema be, Aƒetɔ Yesu, yɔe do, gblɔ
bena, “ALE AƑETƆ GBLƆ ESI, bena, evɔ. Eye ele lãmesẽ kpɔ ge.” Eye
ɖevi sue la le nyuie blibo hele lãmesẽ me, alesi ko wòate ŋui.

Eye enye—enye nusi de dzidzɔ lãme, be nàse ɖaseɖiɖi mawo.
4 Ke ɖekakpuia ɖe, si hã le afisia la, bia gbedodoɖa na Aƒn. Stotts,
amesi wowɔ dɔ na. Le woƒe ɖetsɔleme tae; mikpɔea, ne amea ɖeke
medi tso mía gbɔ be míado gbe ɖa ɖe wo ta o la, nukaŋutie woƒe…esia
fia be, zi alesi miele agbagba dzem la, amewo le didim be nàdo gbe
ɖa ɖe yewo ta, eyata wo, tsɔ ɖe le me ɖo, mikpɔea. Ɣeaɖewoɣi nua
va dziaŋɔ̃ gbegbe be, vaseɖe…menye enuenu o, zi geɖe, ɖeko wòle
na wò be nàsi yi afiaɖe adzɔ kɔ adzo, aɖabe vie, be nàtsi agbe. Gake,
dzi—dzidzɔm be wowɔna nenema. Migabu gbeɖe kpɔ be nyemedina
be makpɔ wo o, elabena ne wo…ne amea ɖeke meli si di be mado gbe
ɖa ɖe ye ta o la, afika nye subɔsubɔdɔ la le? Mikpɔea? Mikpɔea?
5 Gake ɣeaɖewoɣi la ne ègblɔ be, “Nɔviŋutsu Branham, nyemese
egɔme ne amewo le yɔyɔ wɔm nenema, eye—eye wò nàsi adzo yi
afiaɖe la o.” Ele be mawɔ nenema ale be mate ŋu tsi agbe, ado gbe
ɖa ɖe amewo ta. Ɖeko màte ŋu…Menye—menye teƒe ɖeka, afisia
koe o. Xexeame katã ye. Mikpɔea? Eye—eye enye nusi sesẽ ŋutɔ. Eye
meka ɖe dzi be miese egɔme.

6 Oo, enyo ŋutɔ be wòanye Kristotɔ! Ɖeko nyemenya nusi mawɔ ne
nyemenye Kristotɔ ko o, eye ale…eye ele be made ha kple Kristotɔwo,
bena, amesiwo si Xɔse ɖeka le, siwo xɔ Mawu dzi se heɖoa dzi ɖe Eŋu;
le exɔm se be ŋkeke dzeani aɖe la míaƒe kametete sia katã ava wu nu,
eye míakpɔ dziɖuɖu, akpɔ ɖeɖe anɔ tsitre ɖe go kemɛ, aɖi Eyama.
7 Ke ale medi be mawɔ gbeƒãɖeɖe via aɖe, bena, kuɖe agbadɔ yeye
si tu ge wogbɔna ŋu, kple bubuawo la, Me…míegbugbɔ le habɔbɔ
yeye ɖom anyi na dutoƒotakpekpewo, vevietɔ le akpa si kam la ŋuti.
Tso keke nye takpekpewo ƒe gɔmedzedze, esime medze esia gɔme,
le nyanyuikaka gome, anɔ ƒe geɖewo fifia la, le esia teƒe be maɖo
habɔbɔ aɖe, be amewo ƒe hatsotso bubu nanɔ asinye la, ɖeko mewɔ
dɔ kple hatsotso si mam la; eye tso…hewɔ habɔbɔ aɖe, ale be woawɔ
nye takpekpewo katã le ŋkɔ Branham ƒe Agbadɔ te. Eye woazã esia
le Union National Bank ƒe gadzraɖoƒe si le New Albany, abe esi dzi
woate ŋu ato ana—ana gawo, ale be magava nye amlɔkɔe xexe ƒe
nya o. Ne nyemewɔe o la, ga si katã wodzɔ la woabu amlɔkɔe ɖe edzi
nam, ne nyemezã Branham ƒe Agbadɔ la abe habɔbɔ ene o.
8 Mia dometɔ geɖewo se meɖe gbeƒã nya ma, zi geɖe geɖe. Ele be
mawɔe, eye be…ale be woawɔe esia. Eye azɔ—azɔ míele habɔbɔ yeye
ɖom fifia. Ke míedi be abe alesi ame geɖewo nyae ene bena me…Mía
dometɔ nenie se meɖe gbeƒã esia kpɔ, bena le ganya katã me la, mele
dɔ wɔm to Branham ƒe Agbadɔ dzi? Mikɔ asi yi dzi ko, amesiame…
Tsã ya ɖe, mi katã. Evɔ.
9 Ke ale ne subɔsubɔ la wu nu la, ne mialɔ̃ la, nye nuŋɔŋlɔ suea ɖe
le afima, ale bena, si miade asi ete ne miele go dom. Anɔ Nɔviŋutsu
Roy Roberson gbɔ le megbe afima.
10 Elabena, míele habɔbɔ bubu ɖo ge anyi, ɖeka ma kee, ɖeko…
gake enye habɔbɔ bubu, bena míaƒe gawo kple nusiwo katã,
míedzɔna le takpekpe me la, aleko be míagbe nu le amlɔkoe bubu ɖe
dzi gbɔ, anɔ…woadae ɖe, Union National Bank ƒe gadzraɖoƒe, abe
alesi wonɔna kokoko, be woawɔ eŋudɔ to agbadɔ la dzi, tsɔwu be
míaɖo habɔ-…habɔbɔ bubu aɖe—aɖe anyi. Elabena, esia nye habɔbɔ
vavã, si le Branham ƒe Agbadɔa ƒe ŋkɔ me, mikpɔea. Ke ale Branham
aɖe le afisia eye Branham aɖe le afimɛ, abe alea ene, kple habɔbɔ
vovovo siwo menyo kakaka o.
11 Nɔviŋutsu Roberson akpɔ esia gbɔ, mi amesiwo lɔ,̃ ne míele go
dom la. Míakpɔ ŋudzedze le eŋu.
12 Azɔ, ŋdi sia, hafi míage ɖe subɔsubɔa me la, medi be magblɔ
be, ne Aƒetɔ lɔ̃ la, bena magadze agbagba be magatrɔ va ɣetrɔ sia.
Metsrina be maxɔ takpekpe eveawo katã le Nɔviŋutsu Neville si, gake
enyo dɔme biam be magaɖe gbeƒã fiẽ sia. Eye ne Aƒetɔ lɔ̃ la, medi

be maƒo nu le nyanyuikaka ƒe tanya aɖe ŋu fiẽ sia, si ƒe tanya lanye:
Amekae Nye Esia? Miekpɔea? Amekae Nye Esia?
13 Ke ŋdi sia, medi be…menɔ esusu be—be maƒo nu le Vidada
Ŋkekenyui ƒe tanya sia ŋu. Ke menyae bena ɣetrɔ sia kple ŋdi la
katã la ayɔ fũ kple Vidada Ŋkekenyui ƒe ɖoɖowo. Eyata mesusu be
matsɔ nane awɔ ɖeka ɖeƒomevie, elabena míedi bena míado gbe ɖa
ɖe dɔnɔwo ta enumake le subɔsubɔ sia megbe, eye abe kokoko ene.
14 Míexɔe se be Mawu nye Dɔyɔla, eye Wòdaa gbe le dɔlélawo kple
fukpelawo ŋu. Ke menya be Ewɔnɛ. Eye esia kɔ gbɔ ɖikeke ƒomevi
ɖe—ɖesiaɖe ta, be, elabena ɖaseɖiɖiwo likɔ ɖi sɔgbɔ, ale be míenya
nenema.
15 Etsɔ la meda ŋku ɖe kotoku aɖe si nɔ Nɔviŋutsu Gene kple Leo
gbɔ la me, esi mee woxɔ ɖaseɖiɖiwo ɖo. Eye enye kotoku gã aɖe si yɔ
kple nukunu dɔyɔyɔ, tɔŋkuwo, siwo Aƒetɔ la wɔ na amewo.
16 Eye mebu be, ne ele alea la, nuka nenye be ɖe míaŋlɔ nusiwo katã
dzɔ la da ɖi? Mesusu be, le Puerto Rico kple Jamaica, ɖeɖe la, míate
ŋu ato akpe alafa ewo ŋu, alo awu hã, siwo nye ɖaseɖiɖi tɔŋkuwo,
kuɖe Aƒetɔ ƒe dɔyɔyɔwo ŋu, nusiwo Wòwɔ.

Azɔ hafi míaʋu Agbalẽa la, mina míaƒo nu na Eŋlɔl̃a.
17 Aƒetɔ, míeda akpe geɖe na Wò, eyae nye be, ne míede ta to la,
ɖeko míekɔkɔna nɔa nya siwo míagblɔ la dim; elabena nyemexɔe se
be amegbetɔ ƒe nuyiwo ate ŋu aɖe seselelãmeawo agblɔ si le ŋutsu
alo nyɔnu, ɖekakpui alo ɖetugbui aɖe, si do go Wò kpɔ la ƒe dzi me
o. Be míaɖe míaƒe subɔsubɔwo afia, le alesi míesubɔa Wòe, kple nusi
Nènye na mí la ŋuti. Esia mã mí ɖa tso nuvɔ̃ gbɔ, hegamã mí ɖa tso
xexeame gbɔ. Eye wòna mí nane si nye Mavɔmatɔ kple yayratɔ. Ke
míate ŋu kpɔ nyati siwo ade enu o.
18 Abe alesi bubu me aɖe gblɔ kpɔ, kwasiɖa aɖewo va yi, bena yeate
ŋu aƒo nu nyuie kple gbegbɔgblɔ vovovo asieke, esime wònɔ eƒe ɖoƒe
si nye aɖaŋuɖola na míaƒe dukplɔla lɔlɔã Dwight Eisenhower la. Eye
togbɔ be ete ŋu doa gbe vovovo asieke, nyuie hã, egblɔ be, esime
yexɔ Gbɔgbɔ Kɔkɔe la, yete ɖesiaɖe kpɔ le asiekeawo me, ke nyagbea
ɖeke meli si yete ŋu kpɔ o, yemete ŋu do ɖeke o, ke ale Wò la èna
ye gbe yeye be yeatsɔ ƒo nue ada akpa na Wò. Eye seselelãme ma ke
sem míawo hã, míele Aƒetɔ, bena, ne agbe sia wu nu la, ɖewomahĩ
míava ƒo nu kple gbe bubu sã, ekema míate ŋu aɖe nusi míesusuna
tso Ŋuwò la agblɔ.
19 Azɔ míedi be míabia, Aƒetɔ, bena Nàyra agbadɔ sia, eƒe kplɔla,
eƒe nudzikpɔlawo, eƒe subɔlawo, eƒe hadɔwɔlawo katã, amesiwo va
srãna afisia kpɔ, siwo toa agboawo nu gena ɖe eme hegadoa go. Na
woakpɔe ɣesiaɣi be wokɔ eŋu, gbɔɖeme ƒe aɖe, afisi amesiwo ŋu ɖeɖi

te woate ŋu ava, ato eƒe agbowo nu ado go eye woakpɔ gbɔɖeme kple
ŋutifafa na woƒe luʋɔ, kple esi dɔléla nàte ŋu aɖo agboa me, ahado
go ahaya, le Mawu Ŋusẽkatãtɔ ƒe Anyinɔnɔ Si le agbe tegbee le xɔ
la te la ta.
20 Míedi be miabia, Aƒetɔ, bena le ɖoɖo si gbɔna me la…esi woɖo
anyi fifia la, bena Wò nado go kpakple hakplɔha la eye nado
go kpakple wo katã. Eye ne edze ŋu Wò la gbedodoɖa kɔnyinyi
atraɖi nanɔ anyi gbe si wodo ɖa kpɔ le ta xoxoe sia, kple gbe
vɔɖ̃iwo ƒe anyigba kakɛ sia dzi, gbeɖeka; esike fifia va trɔ zu
kekeliƒe, gbɔɖemeƒe na amesiwo ŋu ɖeɖi te la, le gbedodoɖa ma
ŋutiɖoɖo la ta.
21 Azɔ tsɔ nu ɖesiaɖe si míewɔ, alo gblɔ, alo susu, si to vo na Wò
lɔlɔñu gã la ke mí; eye nàɖo ŋku dzi be, Aƒetɔ, esia metso míaƒe dziwo
me o. Ɖeko wònye aɖe gblɔ to míaƒe nuwɔna me alo to míaƒe nuyiwo
dzi. Gake, kaba, Wò ya eɖo to mí. Esi míekpɔ be míeda vo la, míedi
faa be miaʋu eme. Eye míedi be míalé dzidada ɖi, ɖe míaƒe dzi me o,
ale míenya bena Mawu maɖo míaƒe gbedodoɖawo ŋu o; gake míeʋua
míaƒe vodadawo me ɖaa.
22 Eye míedi be miabia, Aƒetɔ, be Nàyra mí, ŋdi sia, le dukɔ la katã
me, esi wòle Vidada Ŋkekenyuie ƒe ŋkuɖodzi ŋkeke sia ɖum. Gake
na be esia ɖeɖeko naganye vi—vidada ŋkekenyuie o; na gbesiagbe
nanye nenema.
23 Mawu, wɔe dzro ŋdi sia, bena vinɔwo, nyɔnuwo, amesiwo tra
tso Mawu gbɔ la, be woaɖo wo ɖokuiwo me, ŋdi sia, eye woadze
si nusi enye nyati dada ƒe gɔmeɖeɖe, “amesi dzi vi.” Na wòadze sii
bena kutsetse, siwo dzɔ tso eya kple srɔã ƒe ɖekawɔwɔ me la, wonye
dzonu sue kɔkɔewo siwo Mawu tsɔ de eƒe dzikpɔkpɔ te. Ekema, Mawu
abia nyae le ɖevi mawo ƒe hehe ta. Eye abe alesi Ŋɔŋlɔ la gblɔ ene,
bena, “Nyɔnu nyui, kple vidada la, nusiae wònye, bena eviawo ayɔe
be yayratɔ.”
24 Oo Aƒetɔ, ne míekpɔ le ŋkeke sia me, alesi wote ɖa ʋĩ tso Ŋɔŋlɔwo
gbɔ, hele nu wɔm klɔe abe lãwo ene! Míedo gbe ɖa, Mawu, be Nàna
gbaɖegbe ƒe nyɔnyɔ̃ mí si ayɔ wo gbɔe va teƒe si dze be woanɔ la.
25 Aƒetɔ, míate ŋu aŋlɔ be, le mɔa ɖeke nu, be míada akpe na Wò ɖe
vidada vavãwo ta o, elabena míenya be esiawo tɔgbe gali egbe; nye
vidada vavã, ŋutɔŋutɔwo. Mawu, nàyra wo. Wonye kesinɔnu gãwo
na mí, eye míele gbe dom ɖa be Nàyi dzi anɔ anyi kpli wo, Aƒetɔ,
eye na be woanɔ agbe le dzidzɔ me akpɔ woƒe dɔme kutsetsewo
nasubɔ Mawu.
26 Eye míele gbe dom ɖa, Mawu, bena amesiwo do rosa seƒoƒo ɣiwo
ŋdi sia, alo flawa ɣiwo, atsɔ gblɔ be yewo nɔ megale agbagbeawo



VIDADA ŊKEKENYUIE 5

dome egbe o la; na be, Aƒetɔ Mawu, woadzudzɔ le ŋutifafa me eye
woƒe dɔwɔwɔwo nadze wo yome. Neva me dzro, Aƒetɔ.
27 Azɔ tsɔ Wò Nya, Aƒetɔ, eye nàƒo nu na amewo la, eye na akɔfafa
wo, elabena eyatae míeva ƒoƒu ɖe afisia ɖo; be míase Wò Anyinɔnɔ
ŋkɔ, ase Wò Nya, eye woayra mí; eye míadzo le afisia be míazu
ŋutsu kple nyɔnu nyuiwo wu, ɖekakpuiwo kple ɖetugbuiwo, tsɔwu
alesi míele hafi ge ɖe eme. Míebia esia le Yesu, Mawu Vi la ƒe Ŋkɔ
me. Amen.
28 Melɔña Eƒe Nya yayra la ƒe xexlẽ. Eyata azɔ ŋdi sia, míaʋui, le
Korintotɔwo Gbãtɔ ƒe Agbalẽ me, eye míaxlẽ eƒe akpaa ɖe le ta 15 lia
me, adze gɔme tso kpukpui 1 tɔ dzi.

Ke, nɔviwo, mena mienya nyanyuie si megblɔ fia mi, si mie
xɔ hã, eye esi me mie tsi tre ɖo hã;
Si me woxɔ mi ɖe agbe le hã, ne mie lée ɖe asi, abe alesi

metsɔ nyanyuie la gblɔ fia mi ene la, anye ne mie xɔ edzi se
dzodzro.
Elabena nusi nye hã mexɔ la metsɔ de asi na mi gbãgbiagbã,

bena Kristo ku le mía nuvɔ̃ ŋuti le ŋɔŋlɔ la nu;
Eye bena woɖii, eye bena wogafɔe ɖe tsitre tso ame kukuwo

dome le ŋkeke etɔãgbe le ŋɔŋlɔ la nu;
29 Àte ŋu agblɔ be, “Nɔviŋutsu Branham, ema enye nuxexlẽ aɖe
mamãmea ɖe na Vidada Ŋkekenyuie ƒe gbedeasia.” Enyo, nyateƒee.
Gake, minyaa, Mawu mamãme wònye, eye Wòwɔna nuwo le mɔ
mamãme dzi.
30 Eye mebu, susuwo, le dada ŋu. Eye ɖeka le asinye ŋdi sia, to
Mawu ƒe amenuveve me, si kpɔtɔ li kpli mí le anyigba dzi afii. Ke
meda akpe ɖe danye ta. Gake esi wonye be, míele dɔyɔyɔ subɔbɔ,
hã wɔ ge, eye nyemenya ne magatrɔ va ake fiẽ sia o, ke mesusu be
ɖewohĩ míate ŋu aɖe nɔnɔmea fia bubue.
31 Vidada nye nu nyuia ɖe ŋutɔ. Minyae, ame gbãtɔ si axɔ wò ɖe
asi me, le agbe sia me la, enye dawò. Amea ɖeke ƒe asi mate ŋu aka
wò o, elabena efɔ wò fu ɖe dɔme, hetsɔ wò ɖe eƒe dzi te. Eye eyae
nye ame gbãtɔ si nya wò, kple ame gbãtɔ si, le agbe sia me, si—si
kɔ wò. Ekema, esime wodzi wò la, eya ƒe asiwo nye gbãtɔwo dometɔ
ɖeka si lé wò hetutu aɖatsiwo le ŋkuwò me. Eyae nye ame gbãtɔ si
li asi ŋuwò helɔ̃ wò, hedzi ha na wò, le agbe sia me, eyae nye dawò.
Azɔ, mesusu be bubu aɖeke mesɔ gbɔ wu nu be míate ŋu ade vidada
aɖe ŋu o.
32 Vidadae nye ame gbãtɔ si nɔa anyi kple vi, eye eya sie dɔdeasi
gãtɔ la le na nusi ɖevia nàva zu la, kuɖe alesi vidada ma dze egɔme

kple ɖevi ma le mɔ si dzi wòazɔ la ŋu. Vidada xɔ dɔdeasi, tso Mawu
gbɔ, be wòada ɖevi ma ɖe mɔ dzɔdzɔe dzi. Eye mesusu be ematae
vidadawo ƒe viléle le tɔxɛ vie.
33 Menya ŋutsuvi aɖe le du sia me. Mesusu be dadaa le afisia fifia.
Nye kpli míenye hatiwo kloe. Gake nyemele esia gblɔm be mado
nuxaxa na dadaa o; elabena eƒe dzi xa nu sɔgbɔ xoxo, abe vidadawo
katã ene. Gake ɖekakpui la noa aha, ke enoa ahatsu. Eye ne eno aha
mu vavã la, agbɔ va aƒe me ati kpo dze abadzi le nɔa xa kpla abɔ nɛ.
Ke tɔgbuiyɔviwo le esi. Gake nane kuɖe vidada ƒe asiliame ŋu, si wɔ
abe exɔ teƒe a—aɖe si tovo na asikameŋu bubu ɖesiaɖe; emae nye, le
agbe sia me, ne woaƒo nu tso amegbetɔwo ŋu.
34 Minyaa, ame abe Mose ene la, e…Ne mate ŋu akafu nane kuɖe
eƒe dẽ ŋu la, etso nɔa si Mawu nae la gbɔ. Minya be eyae nye amesi
do gbe ɖa, Yoxebet, eye wòdi vi sia vevie. Eye esi wodzii la, eyae nye
amesi dzia ha nɛ, eye wòlia asi eŋu eye wòkpa aɖakaʋu hetsɔe de eme
le aƒlawo me, esime eƒe dzi dahe la gbã. Evia ɖeka sue la, eye wònye
nu—nu tukui dzeɖeke nyakpɔ aɖe le xexea katã me. Eye ale gbegbe
vidada lɔã vĩdzi ɖesiaɖee! Gake be wòakpɔ vi tɔxɛ sue sia la!
35 Ke le ɣemaɣi la, enya le eƒe dzi me, bena wodzii ɖe tameɖoɖo
aɖe ta, ke ale be woatsɔe aɖada ɖe lowo ƒe do me, le tɔsisi me ɖaa la.
Ewɔ esia le xɔse me, henya bena Mawu ate ŋu alé be nɛ; ne míatsɔ
wɔ nyaléƒoƒu le vidada ƒe lɔlɔ,̃ kple xɔse ƒe zɔɖeɖe ƒe dẽ si le esi la ŋu.
Elabena xɔse medaa eɖokui ɖe nusi ŋku ate ŋu akpɔ ƒe ke ʋudu dzi o;
xɔse dzudzɔna kplikpã ɖe Mawu ƒe Nya Mavɔ la ƒe agakpe maʋãmaʋã
dzi. “Le xɔse me,” nenema Ŋɔŋlɔ la gblɔ, “ewɔ esia.”
36 Ke xɔse te ŋu tsia tre ɖe agakpe dzi, bena ne ƒutsotsoewo le
gɔmeɖoɖoawo ƒom la, ke akpɔ kua ƒe ŋku me gã ahanya be ava kpuie,
gake xɔse te ŋu kpɔa atsiaƒu la godo akpɔ Eyama si gblɔ be, “Nyee nye
tsitretsitsi la kple Agbe la,” eye mate ŋu ase ƒutsotsoewo ƒe gbeɖeɖe
gɔ̃ hã o.
37 Xɔse ma tɔgbee nɔ Mose dada si. Éfia nue eye wòhee le Farao ƒe
fiasã me, hefia nue bena wodzii ɖe tameɖoɖo aɖe ta, bena Yehowa
ɖo ye ƒe gbedodoɖa ŋu. Eye, eya…nufiala nyui wu mate ŋu anɔ esi
wu ema o. Numae kpe ɖe ŋu hemè dẽ ma ɖe Mose me.
38 Mexɔe se be Abraham Lincoln ye wɔ nyameʋuʋu sia tɔgbe kpɔ…
39 Azɔ, nyemenye Demokrate alo Republikan hã o, ɖeko me…
Kristotɔ menye. Elabena, mesusu be akpa aɖe mate ŋu agblɔ nyaa
ɖeke tsi tre ɖe akpa bubu ŋu o; nua katã nye gbegblẽ. Gake,
Abraham Lincoln, le nye susuwo nu la, nye ɖeka le wo…enye
Dukplɔla nyuitɔwo wu dometɔ ɖeka si nɔ Dukɔ Ƒoƒuawo si; ne woabu
Washington, kple bubuawo ɖe eme.

40 Elabena, Abraham Lincoln ƒe gɔmedzedze me—mede edzi o.
Enye ame dahe. Gɔmeɖoɖo aɖeke menɔ esi, le sukudede me, alo—
alo le nu gãa aɖeke, alo le ga, alo nane si ate ŋu akpe ɖe eŋu me o,
sigbe alesi wònɔ na Washington ene o. Washington xɔ sukukɔkɔ ƒe
ɖaseɖigbalẽ, eye wò—wònya be; yeƒe tagbɔ kɔ, ame ŋkuta aɖe, tsɔ
dze gɔme. Gake Lincoln ya etsi le atixɔ suea ɖe me, le Kentucky ƒe
anyigba nyuiwo me, eye womeɖo naneke ɖe anyigba le atixɔ xoxoe
la me o, ele afima egbe abe ŋkuɖodzi nu ene le Louiville. Gake, le
ame ŋkuta si wònye ta la, ezu dzizizi nɛ be wòasrɔ̃ alesi wòaŋlɔ nu,
ɖe anyigba si eya ŋutɔ ŋlɔ, heƒã bli ɖe edzi dzi kpɔ la dzi.
41 Ke mate ŋu agblɔ esia na sɔhɛwo dzro. Ɖe mienya be Abraham
Lincoln le eƒe agbe me la, agbalẽa ɖeke menɔ ye ŋutɔ si kpɔ,
vaseɖe esi wòxɔ ƒe blaeve vɔ ɖekɛ oa, negbe Biblia kple Foxe ƒe
xɔsetakulawo ƒe agbalẽ? Mikpɔea, nusi nèxlẽna wu lae mèa dẽ si
nènye la. Mewɔ yaa be tagbɔ dɔlélawo ƒe hatsotsowo le mía si egbe
o; glinya xoxoewo ƒe nyadzɔdzɔgbalẽwo, kple gbevunya kpakple
numaɖota, siwo wotsɔ ɖo asie le míaƒe nudzraƒewo tae. Eya la Biblia
kple Foxe ƒe xɔsetakulawo ƒe agbalẽ koe nɔ esi. Mikpɔ nusi esia
tsɔe wɔ ɖa!
42 Gake le nusiawo katã ƒe ŋku me la, gbeɖeka egblɔ nya sia. Egblɔ
be, “Ne nu nyuia ɖe li woate ŋu kpɔ le menye la, le dada vɔm̃awu
tae,” amesi nyii be wòsubɔ Aƒetɔ.
43 Mikpɔea, vi ɖoa to dadaa; nu suea ɖe kuɖe vidada ƒe ameléle
ŋu, si wɔnɛ be vi ɖoa toe. Ne nu vevi wɔe la, ayi ɖe dada gbɔ
aɖadi akɔfafa hafi ava yi fofoa gbɔ. Elabena, eyae nɔ anyi kplii gbã,
minyae. Eye nunana aɖewo li si Mawu na vidada, be wòanɔ nenema;
vidada ŋutɔŋutɔ gblɔm mele. Azɔ, mexɔe se be vidadawo dze na bubu
kple vɔvɔ.̃
44 Gake mexɔe se be, Vidada Ŋkekenyui siawo ƒomevi, abe esia
la, nye amebaba mɔnu be woatsɔ wɔ ga geɖe to seƒoƒowo kple
nuwo dzadzra me. Gake edze be vidada ŋkekenyuie nanye gbesiagbe.
Menye aɖo seƒoƒowo babla ɖee le Vidada Ŋkekenyuie dzi o, ke boŋ
alɔẽ ahalé be nɛ ŋkeke kple zã alafa etɔ̃ blaadẽ vɔ atɔãwo, le ƒea me.
Gake, edze ƒã be, asitsatsa xexeame ƒe asi kpe le nusiawo tɔgbe me,
eye esia—esia—esia ɖe vidada dzi kpɔtɔ.

“Oo, enyo, Vidada Ŋkekenyuie si va yi la meɖo seƒoƒo babla
ɖoɖee.”
45 Eya akpɔ ŋudzedze le eŋu, geɖe tsɔwu, ne ébɔbɔ nɔ anyi ɖe egbɔ
heɖo dze viaa ɖe kplii, ŋlɔ nya ɖewo nɛ, ƒu asi abɔta nɛ, ɖuɖɔ alɔgo
nɛ, gblɔ nɛ bena yelɔẽ. Esia ade dzi gbɔ nɛ fũ wu seƒoƒo siwo katã nàƒle
le seƒoƒo dzralawo gbɔ nɛ. Nyateƒee.

46 Le Se Ewoawo me, egbeko Cecil DeMille, amesi ŋlɔ sinema fefe
nyuitɔwo dɔmetɔ ɖeka le xexeame hedae ɖe ɖeɖefiataflo dzi. Eye
doŋgɔ hafi wòava ɖo kpea dzi, alo woaɖee de go la, Cecil DeMille
yɔ Oral Roberts kple Demos Shakarian, kpakple Nyanyuie Bliboa ƒe
osɔfo gbogboa ɖewo vɛ, eye wokplɔ wo yi ye ŋutɔ ƒe studio eye wona
wokpɔ gaƒoƒo ene Se Ewoawo ƒe film, eye wòbia woƒe susuwo kuɖe
eŋuti. Mawu nàna dzudzɔ eƒe luʋɔ wɔkalẽ la!
47 Eye esi mekpɔe la, ne mele ekpɔm la, dzesidede suea ɖe vaa nye
susume ɖaa. Ne mia dome ame geɖewo kpɔe la, eyae nye esime Farao
vinyɔnu…le esime Mose va nya be—be Hebrivi yenye, hetso nyame
be yeayi ɖatsi yeƒe dukɔ gbɔ la megbe. Eye dadaa nɔa afima amesi
nye tugbe tsã heva bu eƒe nyonyo la, eƒe ɖa fu eye eƒe mo lé ayi, enɔa
nyi ɖe akpasa xoxoe aɖe me; vidadaa akuaku. Eye Farao vinyɔnu la
ge ɖe eme. Eye wògblɔ bena, “Ameka ƒe vie menye, gɔ̃ mahã?”
48 Eye esi eme kɔ nɛ keŋ be, Yoxebet ma enye dadaa ŋutɔŋutɔ. Farao
ƒe vinyɔnu la, si sisi nu ɖe mo kple nuwo keŋ, eye wòdzra ɖo keŋ
la; egblɔ be, “Gake, kpɔ ɖa! Ate ŋu anye viwò faa, gake,” egblɔ be,
“Menae kesinɔnu kpakple atsyɔɖ̃oɖo. Wò ya mate ŋu anae naneke
wu ba ʋe la o.”
49 Gake nɔa tsitsi si ƒe ta fu la gblɔ bena, “Gake nyea menae agbe.”
Eyae nye vovototoa. “Menae agbe.” Mawu nae Agbe Mavɔ. vidada
vavã, kae esi!
50 Ɣeaɖewoɣi amewo gblɔna nam be, geɖe wu le nye takpekpewo
me ɣesiaɣi, mele “mawunya gbɔgblɔ dzi atraɖie kuɖe tsitretsitsi ŋu.”
Ke mexlẽe nuxexlẽ aɖe ŋdi sia, le Korintotɔwo Gbãtɔ ƒe ta 15 lia kple
kpukpui 4 lia me, kuɖe tsitretsitsi ŋu.
51 Gake, mikpɔea, le mɔ si dzi woda vidada ɖo egbe la, enye seƒoƒoze
aɖe si woda ɖe nyɔnu tsitsiaɖe gbɔ, amesi tsi eye magate ŋu atso o,
mahĩ, eye wògbɔdzɔ, ta fu nɛ, wòhelé ayi keŋ, hebɔbɔ nɔ akpasa me.
Ema nye nyateƒe ŋutɔ. Gake medi be mage ɖe nye tanya la me ahaɖe
vidada ƒe nɔnɔme bubu afia mi.
52 Amea ɖe gblɔ be, “Ègblɔa mawunya kuɖe tsitretsitsi ŋuti akpa.
Gbedeasi ɖesiaɖe kloe ɖo nane kuɖe tsitretsitsi ŋu.”
53 Nukaŋutie, tsã ɖe. Eyae nye—eyae nye dzudzɔ teƒe vevietɔ wu
na Nyanyuie la. Meka nusi Wòwɔ o, ne Mefɔ̃ tso amekukuwo dome
o la, ekema nua katã nye tofloko. Esiae, na nye ya la, esia ɖo kpe
edzi be Enye Mawu. Eɖo kpe nusianu si Wògblɔ la dzi; tsitretsitsi la!
Eye wònye dzudzɔ teƒe hã na luʋɔ. Enye nua ƒe gɔmetoƒe. Eyae ɖɔ
fiakuku na míaƒe akɔfafa.
54 Eye ne míekpɔ bena Efɔ tso amekukuwo dome la, esia da mí ɖe,
aʋa la ŋgɔ, kple Nyanyuie ƒe aʋawɔnu, be míaxɔ mía teƒe, be míawɔ

aʋa. Elabena, míenyae be Egblɔ be, “Amesi abu eƒe agbe ɖe Tanye la
agakpɔe.”
55 Eye mesusu be enye fiakuku ɖɔɖɔ gãa ɖe na Nyanyuie Bliboa,
eyae nye tsitretsitsi la, kple eƒe Mawume ŋugbedodowo, kple akɔfafa
si wònana amesiwo ɖoa ŋu ɖe eŋu la. Elabena, edo ɖekawɔwɔ gãa ɖe
ƒe ŋugbe na mía wɔwɔ ɖekae ake. Edo ŋugbe, eye e—enye nuʋɔw̃o
katã ƒe bubu ɖa. Edo ŋugbe na kplibɔkplibɔwo katã ƒe bubu ɖa,
fukpkekpe siwo katã míekpɔ le esia me la, siwo wole be míakpe, le
agbe sia me. Edo ŋugbe, ke nua katã ƒe bubu vĩ. Edo ŋugbe be ku gɔ̃
hã mate ŋu lé mí ɖi o, ke míatsi tre aɖi Yesu. Eyata, le nye nukpɔkpɔ
nu la, tsitretsitsi enye ŋugbedodo kple nusiwo katã le Ŋɔŋlɔa me ƒe
gãtɔwo. Afimae wotre enu le.
56 Eye le Ista mlɔetɔ dzi, esime menɔ mawunya gblɔm kuɖe nu
atɔãwo ŋu be:

Le agbe me, Elɔm̃; le ku me, Eɖem;
Woɖii, Etsɔ nye nuvɔw̃o yi boo;
Ke efɔ, Hetso afia nam femaxee tegbee.

57 Emae nye Ŋkeke la na nyea, Ŋkeke gã ma le ŋkekeawo dome!
Ke be makpɔ nusi wònye, na mía dometɔ ɖesiaɖe, le tsitretsitsi me,
esime míele dɔ dzi hele lalam kpɔ ŋkekewo ƒe Ŋkeke yayra ma!
58 Edo ŋugbe na mí be gbeɖeka la vinɔ, gbɔdzɔ, beli, ƒowɔ, si gbã
keŋkeŋ la woatrɔ eƒe nɔnɔme. Manye dada koe anɔ anyi ɖe afima, eya
ɖeka o, gake eƒe ƒome katã anɔ anyi kplii.
59 Ke ŋkeke ka wòanye! Ɣeyiɣi kae wòanye, ne míakpɔ amesiwo
míelɔ̃ ale gbegbe ƒe ŋku me! Vovototo kae anɔ anyi ŋdi ma, ne míakpɔ
mía lɔlɔt̃ɔwo, eye—eye míakpɔ nusi woava zu ɣemaɣi la! Dɔlélewo
katã nu ava yi. Woatutu fukpekpe ƒe dzesiwo katã ɖa. Alɔgo siwo fu
ɣie na ku maganɔ anyi o. Aɖatsiwo maganɔ ŋkuwo me o. Tsitretsitsi
do esia katã ƒe ŋugbe. Kuwɔwɔwo maganɔ anyi o. Asilili vidzĩ ƒe alɔgo
dzi maganɔ anyi o, si le abe kpe kakɛ aɖe ene; afisi amekuku dɔwɔla
asi atike ʋeʋẽ na, atutui ɖo ɖa asi nu ɖe mo nɛ, kple bubuawo, be
wòaɖi dzɔdzɔme mo. Magahĩa le afima, ake o.
60 Eye mesusu esime míakpɔ wo woatsi tre ɖe afima, mía lɔlɔt̃ɔwo,
mía dadawo, mía ƒometɔwo, kple mía xɔl̃ɔãwo katã; eye be woakpɔ
wo le woƒe ŋutilã makumaku la me, woƒe dziƒo ŋutilã; alé ŋku
ɖe woƒe dẽ ŋu la, akpɔ alesi woalé wo ɖokui nyuie le tufafa kple
ɖoɖoezizi kpoo me, dzimaɖitsitsi alo dziɖeleameƒowo maganɔ anyi
o. Be míakpɔ wo ɣemaɣi woatsi tre le Aƒetɔ Yesu ƒe nɔnɔme nu la,
ema anye nukunu ŋkeke aɖe.
61 Eye mía dometɔ ɖesiaɖe, le míaƒe susuwo me la, míele mɔ kpɔm
eye akɔfafa gaƒoƒo ma le mía dzrom vevie, esime míava kpe kpakpli

wo. Ame ɖesiaɖe le woƒe lɔlɔt̃ɔwo susum, ɖewohĩ wo dada si ku hã.
Ke ŋkeke ka wòanye, ne miagava kpɔe ake! Eye na papa, kple na
nɔviŋutsu, kple na…lɔlɔt̃ɔwo katã, ŋkeke ka wòanye!
62 Nye hã, mele esusum, fifi laa. Mele nye ƒome la susum, alesi
wòava nɔ nam le Ŋkeke ma dzi.
63 Mesusu be, le tsitretsitsi ŋdi ma la, ɖewohĩ ame gbãtɔ si ava kpem
la anye nye Sharon sue la. Gbeɖe, manɔ eɖokui ʋuʋum o. Gbɔgbɔvɔ̃
ma mate ŋu age ɖe teƒe ma o. kɔlialiadɔ mate ŋu aka Anyigba ma
ŋu gbeɖe o. Manɔ asi ʋuʋum nam o. Ŋku sue, blɔ mawo anɔ ɣe ɖum
esime wòawɔ atu nam ado aƒa be, “Papa!” Dzi adzɔm be makpɔe, be
manya be magaku akpɔ o; be manya bena nuwo katã wu nu, nusiata
meɖea gbeƒã le tsitretsitsi ŋuti sesiẽ ŋutɔ.
64 Tete makpɔ dadaa, Billy, vinyeŋutsuvi dada. Ke ŋkuɖodzinuwo
li fũ le lalam le afima. Meɖo ŋku esime menɔ ekɔm yina; alo Am.
Combs, si le afisiae, nɔ ekɔm, enɔ ʋu ɖom hena mamlea, eye metsɔa
ʋu, kplɔnɛ ɖo. Ne míele yiyim le Mɔ Adrelia dzi, le afima tututu la;
Billy, xɔ ɣleti wuienyi.
65 Alesi wokplɔnɛ doa go le mododo dzi, eye woana be wòakpɔe.
Eye wòmlɔ anyi afa avi, eye wòakpɔ via, gake mate ŋu ate ɖe eŋu o.
66 Eye azɔ le mɔa dzi la, amekukudɔwɔla zɔ va heɖiɖi yi ɖe—ɖe—
ɖe Mɔ Adrelia dzi. Mama si le afisia la nɔ egbɔ kpɔm ɣemaɣi. Eye
wòanɔ tsi tre ɖe kpoa dzi, ado atakpui suea ɖe, kple kuku dzĩ suea ɖe
si wòhena ɖe eƒe ta ƒe akpa ɖeka. Eye esime vidada ma, mlɔ anyi ɖe
dɔnɔkɔba dzi, le dɔnɔkɔʋu ma ƒe megbe nɔ kpɔyem, esime wòkpɔ via
wòtsi tre ɖe xɔxɔnu, henya bena yele yeƒe mɔzɔzɔ mlɔetɔ wɔm la, efɔ
tso le dɔnɔkɔba la me hedo ɣli, hedo eƒe asi ɖiku la ɖa, be yeaxɔ ye vi
si le kpoa dzi ɖe eƒe abɔwo me. Gake mete ŋu xɔe o.
67 Oo, anye dzidzɔ be makpɔe le gbemagbe. Gbeɖe, asi ɖikuwo
maganɔ esi o, nenemake eƒe alɔgowo magaku do o. Gake anɔ tsitre ɖe
Dziƒo fianyɔnu, kple vidada ƒe dziƒo ƒe nyonyo me. Eƒe ŋku yibɔeawo,
yibɔeawo abe akpaviã ƒe aʋalãwo ene, ɣe ɖum kple dzidzɔ. Magaxaxa
keŋ o; le afima, si Yɔmekpe ƒe gbɔgbɔvɔ̃ made Anyigba ma dzi akpɔ
o. Gake, anɔ tsitre makumaku, ɖe Eƒe nɔnɔme nu.
68 Mebui be, ɣemaɣi la, amesi akplɔe ɖo ava kpem la anye Edward,
amesi míeyɔna be “Humpy,” si nye ŋkɔ kpuie. Eyae nye gbãtɔ le
ame asieke ƒe kɔsɔkɔsɔ ƒe kpeƒe gã la, Branham ƒomea ƒe kɔsɔkɔ la.
Eyae nye kɔsɔkɔ la ƒe gbãtɔ si tso; eyae dzɔ ɖe yonyeme. Makpɔ
Edward woasi du ava gbɔnye. Ke hã, eku esime wònye ŋutsuvi dzaa ƒe
wuiasiekevi. Eye esime made asi asi me nɛ la, meka ɖe dzi be nu sɔgbɔ
anɔ anyi si míagblɔ, kuɖe ɖevime ŋu, elabena míenye hatiwo. Míelé

ɖe mía nɔewo ŋu. Eɖea mɔ nam medoa eƒe kotu, kple—kple—kple
nuwo, alesie nɔviŋutsu vavãwo wɔna. Anye dzidzɔ be magakpɔe ake.
69 Ke maɖo toe wòagblɔ nane abe alea ene, “Ɖe wòxɔ nye nya la,
Bill? Ènɔ dɔ wɔm le nyi nyiƒe, le ɣeyiɣi si me medzo le anyigba dzi.
Gake le dɔyɔƒe la, meɖo du ɖa be, ‘Migblɔ na Bill be nusianu sɔ gbe.’”

Anye dzidzɔ nam be magblɔ be, “Ɛ,̃ mexɔ wò nya, le dzogbe la.”
70 Emegbe, mebui be, fofonye akplɔe ɖo. Eyae nye kɔsɔkɔ la ƒe kpeƒe
si kplɔe ɖo dzo, eye…Ao.
71 Mesusu be Charles enye kpeƒe si kplɔe ɖo, nɔvinye ŋutsuvi suetɔ.
Ekpɔ ʋu fɔku esime wònye ŋutsuvi dzaa ko. Enɔa eƒe ɖusi-ta la hem
ɣesiaɣi, ne ele zɔzɔm. Gake, minya, ne makpɔe la, maganɔ eƒe ata ma
hem azɔ o. Ye katã nu ava yi, atsi tre le ɖekakpui me ƒe atsyɔɖ̃oɖo me.
72 Eye agblɔ nyaa ɖe nam, alea tɔgbe, anɔ alɔgbɔnu kom. Agblɔ be,
“Ɛ,̃ Bill, afɔkua ɖeke mele afisia o. Ke meɖo ŋku zã ma me do ŋgɔ na
nye ʋufɔku la, eƒo nu nam, míenɔ tsitre ɖe míaƒe aƒe sue gblɔe la ƒe
agbovi mɔnu,” ke mele etame kpɔm ɖaa, fifi laa. “Eƒo nu nam kuɖe
Aƒetɔ la ŋu, gaƒoƒo ʋeea ɖewo hafi madzo. Eye enɔ vɔsamlekpui dzi
nɔ mawunya gblɔm esime medzo.”
73 Emegbe papa va va. Oo, mate ŋu akpɔe. Togbɔ be mexɔ sɔba
sesĩe geɖe hã, eya tututu mehiã, gake makpɔ ɖa yibɔ dama ma wòanɔ
ʋuʋum, anɔ dzo dam wu sã, le ŋkeke ma dzi. Eye wòakpɔm, agblɔ
bena, “Vinye, ènyaa, Papa megale tsotso ge le kplɔ̃ ŋuti le afisia,
gbeɖe ake, esi dɔ anɔ ewum o, be wòana eviawo nakpɔ aɖu o, elabena
le afisia nu le mía si sɔgbɔ. Hĩakame mele afisia kura o.”
74 Be wòakpɔe wòanɔ dɔ wɔm, axɔ peni blaatɔ̃ alo blaadre vɔ atɔ̃
gbeɖeka, eye egbeme atso le kplɔ̃ ŋuti ale be ɖeviwo nakpɔ aɖu,
agatrɔ yi dɔ me. Eye wòawɔ dɔ sesĩe ale gbegbe be ŋudɔkutsu naɖu
eƒe awu ƒe dzime wòafiã, eye mama nàtsɔ sakisi akpae le eŋu.
75 Maɖo toe wòagblɔ nane alea tɔgbe, “Bill, èɖo ŋku zã ma me si
wò kple Nɔviŋutsu George miva be míado gbe ɖa ɖe tanye esime
menɔ dzodzoma? Ènya, megblɔ na mama be Mawudɔla ɣi eve le tsitre
ɖe abati la gbɔ, eye mawudɔla dzĩ aɖe le eƒe afɔnu. Eye mawudɔla
dzĩ la nɔ agbagba dzem be yeaxɔm, gake Mawudɔla ɣi la tsi tre ɖe
domedome. Mlɔeba la wokɔm dzoe yi Aƒe.”
76 Emegbe, hã la, kpeƒe bubu si adzo, alo si dzo la, ava Howard.
Makpɔ Howard; abe hatiwo ene la míezɔ ɖedu to anyigbawo katã
dzi, yi afisiafi; wòyɔe be wòanye osɔfo; ame ŋkuta aɖe, gake eƒe
hadɔwɔlawo nye mɔxenu nɛ. Dzeɖoɖo mamlea si meɖo kplii la, egblɔ
be, “Ne medzo la, Bill…”

77 Me—mekpɔe wòle dzodzom, le ŋutega aɖe me, anɔ ƒe ene do ŋgɔ
hafi wòava ku. Megblɔ nɛ be mekpɔ Papa wòde dzesi eƒe yɔdo hegblɔ
bena eyae lakplɔe ɖo.
78 Eye wògblɔ be, “Nu ɖeka ko medi be nàwɔ nam.” Egblɔ be,
“Meblu afɔ me na nye agbe. Meɖe srɔ̃ kple nusianu. Nye—nyemenya
nusi dzɔ o.”

Megblɔ be, “Èxɔ Edzi sea, Howard?”
79 Egblɔ be, “Kple nusianu si le menye, mexɔ Edzi se.” Ŋkeke eve
alo etɔ̃ aɖewo doŋgɔ hafi wòadzo la, ewɔ ŋutifafa kple Mawu, le
Nɔviŋutsu Neville kple etɔawo gbɔ le afima. Eye wògblɔ be, “Nu ɖeka
ko medi be nàwɔ. Ne medzo la, Bill, na woadzi ha nam be, ‘Ase Egɔme,
Eye Wògblɔ be, “Ewɔe Nyuie.”’”
80 Mexɔe se be, hafi mana asi Howard la, masee be atɔ te akpɔm
duũ, eye wòagblɔ be, “Bill, Ese egɔme.”
81 Le esia megbe la, Nɔviŋutsu Seward ava, Nɔviŋutsu Frank Broy,
Nɔviŋutsu George DeArk. Oo, tsitretsitsi nye nu geɖe nam. Fiakuku
ɖɔɖɔ gaƒoƒo dzeani mele tsɔtsɔm nam o. Eye esi Kekeli la ade asi ta
keke me la, “Míanya nu abe alesi wonya mí ene.” Míase egɔme, eye—
eye míaɖo ŋku míaƒe amenyanyɛwo kple a—amesiwo yi afima.
82 Eye—eye geɖewo, geɖewo e afima nɔ ge siwo míesusu gɔ̃ hã
be woanɔ afima o. Elabena, minyaa, ɣeyiɣi ma mee, mexɔe se bena
“abolo si míetsɔ ƒu gbe ɖe amewo ƒe tɔ bubluwo dzi la, atrɔ gbɔ na
mí le Ŋkeke ma dzi.” Ne míekpɔ dɔ siwo míaƒe ɖaseɖiɖi awɔ, ɖe
amesiwo ƒe nuwɔna ɖo ɖe Egbɔ gɔme míese o la, woate ŋu ava nɔ
afima. Ŋkeke ka wòanye!
83 Eye emegbe, ake la, nuku siwo míeƒã, esime míesusu gɔ̃ hã nusi
woawɔ o la, gake woawoe nye esi. Wotse ku xɔasi nyuiwo, eye
míakpɔ wo le Ŋkeke ma dzi, míaƒe lɔlɔt̃ɔ siwo dze aglã kple míaƒe
ƒometɔwo.
84 Eye mebu ame akpe nanewo siwo trɔ dzime mekpɔ la ŋu, ẽ, wode
milionwo fifia, eyina, kple nusi woƒe subɔsubɔdɔ nye la. Oo, ehiã nu
geɖe wu tsitretsitsi. Ehĩa Mavɔmavɔ aɖe, be woaɖi tsa, anɔ asi nam
eye woake ɖe nusiwo míenya naneke le fifia o la ŋu.
85 Vidada tsitsi ta ƒowɔ woanɔ afima, amesiwo ta míedo seƒoƒo ɣiwo
ɖo egbe, woagakpɔ mi, eye woadze tugbe. Menye seƒoƒoze naɖɔli
wo teƒe o, alo ametsitsi taƒowɔ aɖe ƒe foto o; ke boŋ le tsitretsitsi ƒe
nɔnɔme kple nyonyo me, woanɔ tsitre aɖi Kristo, woƒe dziƒo ŋutilãwo,
sɔhɛwo kple tugbewo tegbe. Kakaɖedzitɔe, emae nye dzudzɔ la. Emae
nye Vidada Ŋkekenyuie si lalam mele la. Emae nye fiakuku ɖɔɖɔ la.
Menye atsɔ dzesi ku awuŋukpe ŋu o, ke boŋ luʋɔ ƒe fiakukuɖɔɖɔ,
elabena Mawu trɔ eƒe nɔnɔme!



VIDADA ŊKEKENYUIE 13
86 Mesusu nye ŋutɔ danye, etsi hegbɔdzɔ, henɔ ƒoƒom kple tutudɔ.
Magaƒo le Ŋkeke ma dzi o. Ànye nusi ato vovo ɣemaɣi. Eye Kekeli
gã ma ade asi ta keke me ɖedzi, esime míanɔ ŋku tsam, eye fli gã
kotoklo la anɔ kekem anɔ kekem aganɔ kekem ɖedzi. Ɖeko ye katã
le tete ɖe Yesu ŋu ƒe keklẽ ɖem fia. “Eye le ɣeyiɣia ɖe megbe ko la,”
abe alesi hadzidzi la gblɔ ene be, “ke makpɔ Yesu mlɔeba.”

Eya lanɔ te kpɔm, Yesu, dɔmenyotɔ kple nyateƒetɔ.
Anɔ Eƒe Fiazikpui dzeani la dzi Ado dzaa nam ɖo

Aƒe
Ne ŋkeke sia wu nu vɔ.

87 Ekema ne míekpɔ Eyama la, ke míaganɔ abe alesi míele fifia
ene o. Mía—míanya alesi míalɔ̃ Eyama awu. Míenɔ tsitre ɖe megbe
kple vɔvɔ̃ via ɖe o; elabena, míanɔ abe Eyama ene. Enyo, Eya anɔ
na mí sigbe mía ƒometɔ ene tsɔwu alesi Wòle fifia. Míase Egɔme
nyuie wu. Elabena, míedidi, tso ŋutilã kukuwo gbɔ; ekema míaxɔ
Eƒe ŋutikɔkɔe ŋutilã la. Míanya alesi míasubɔ Eyama. Eye ne míekpɔ
nusi Eƒe Nyenye ƒe Anyinɔnɔ wɔ na mí la, atrɔ mí, tsitsiawo woazu
sɔhɛwo, ame glɔm̃ɔwo katã woadzɔ, oo, míase egɔme ɣemaɣi nusitae
Eƒe ŋusẽ yɔ dɔ mí ɖo.
88 Nyabiasewo xɔ míaƒe susuwo me, “Aleke Wòte ŋu wɔ nusiae?
Nuka ate ŋu anye esia?” Le goa ɖe me, nukunutɔe la, wo katã waabu.
Kɔsasã siwo sã ɖe míaƒe susuwo ƒe megbe be, “Ɖe wòanye nusia?
Aleke wòate ŋu anye?” Le mɔa ɖe, alo bubu nu la, asibidɛ gãwo le
kɔsasa mawo miã ge, ahatu wo tsã, eye nuwo katã abu ɖe lɔlɔ̃ ƒe
fiakuku gã ɖeka me.
89 Ekema míakpɔ Eyama. Tete míanɔ abe Eyama ene le. Tete la
míasubɔ Eyama. Ekema míakpɔ vidada la abe alesi Mawu dii la ene.

Vidada mate ŋu ade blibo le Afima ne eƒe ƒomea meli o.
90 Elabena, ɣeyiɣi gãtɔ wu le eƒe agbe me eyae nye ne ekpɔ ɖeviwo
le kplɔ̃ ŋuti, eye wo katã le lãmesẽ me kple dzidzɔ; eye—eye—eye ne
woakpɔe wòakɔ kɔfi ɖe eme, alo nuka ke wɔm wòle la, eye wòaɖo
kplɔ,̃ eye eya kple papa wòanɔ anyi. Nukaŋutie, eyae anye vivisese ƒe
game nyuitɔ wu le dada ƒe agbe me, be wòakpɔ eviawo katã le aƒeme.
91 Azɔ, migadae ƒu o, migada Ŋkeke ma ƒu o. Mína miaƒe ƒome ƒe
kɔsɔkɔsɔ gã la nàku wo nɔewo, tso kpeƒe yi kpeƒe. Mina kekemeti
ɖesiaɖe nanɔ ʋufɔti la me. Ekema ne míeva nɔ anyi kplakple míaƒe
ƒometɔwo kple hatsotsowo, le Mavɔmavɔ xexiwo te la, Ŋkeke kae
wòanye! Afimae míase egɔme le.
92 Eyae nye Amesi do esia ŋugbe, le Nyaɖeɖefia 1 me, afisi Wògblɔ
le be, bena, “Yi ɖaɖɛ nuevee do tso Eƒe nu me.” “Woyɔe be Mawu ƒe
Nya.” Ke edo tso nuyi mawo ke me, si gblɔ bena, “Nyee nye Amesi le

agbe, si ku; eye kpɔ ɖa Mele agbe yi mavɔ me.” Tso nuyi mawo ke me,
le Yohanes Kɔkɔe 6 me, blaetɔ̃ vɔ-…egblɔ ale, bena, “Nyemabu ɖeke
o, gake mafɔe ɖe tsitre ake le ŋkeke mamleawo me.” Enye Eyama si
do ŋugbe la; nenem nuyi xɔasi mawo ke. Eyae nye Amesi ɖe mí, Si
yɔa dɔ mí, Amesi xɔ mí ƒle, kple Amesi afɔ̃ mí ɖe tsitre le nuwuwu
ŋkekea dzi.
93 Ne enye kɔsɔkɔsɔ ƒe kpeƒe sue ma si ɖe ɖa le ƒome takpekpe gã
sia ŋu le Ŋkeke ma dzi la, Dziƒo ƒe Mawu, ŋdi sia, le nukunu ƒe mɔa
ɖe nu la, netu kɔsasa sue siawo si bala ɖe miaƒe susu me, eye wòaɖe
lɔlɔ̃ si Wòɖo na wò la afia wò, eye nàte va Asubɔe le tufafa me.

Esime míele nusiawo ŋuti bum la, mina míado gbe ɖa.
94 Hafi míado gbe ɖa, eye esi míebɔbɔ míaƒe tawo la, mabia biabia
aɖe mi. Ɖe míalɔ,̃ le Vidada Ŋkekenyuie sia dzi be, miakɔ miaƒe
agbewo ŋu yeye Na Eyama, le mɔkpɔkpɔ me na tsitretsitsi ma?
Ɖe mialɔ̃ akɔ miaƒe asiwo ɖe dzi Nɛa? Esime amesiame…Mawu
nayra mi.
95 Ɖe nuvɔw̃ɔla aɖe li le afisia fifia, amea aɖe si agblɔ be, “Oo
Mawu, nyemekpɔ tsɔ ɖokuinye tsa ɖe kpeƒe sia ŋu haɖe o. Nye nye
ame ɖeka si bu manɔ afima ne dada tsa ŋku le afisiafi le Ŋutikɔkɔe
me o. Nyemele afima nɔ ge o, elabena nyemewɔ nye ŋutifafa kple
Mawu haɖe o. Agbe Mavɔ ƒe mɔkpɔkpɔ mele menye o. Gake egbe la
me—medi be mawɔ esia”? Ɖe nàlɔ̃ ado asi ɖe dzi, agblɔ be, “Do gbe
ɖa ɖe tanye, Nɔviŋutsu Branham, le ɣeyiɣi sia me. Medi be woaɖo
ŋku dzinye le gbedodoɖa me, elabena lɔlɔt̃ɔnyewo li le tsiaƒu la godo,
Agbe ƒe tɔsisi, eye medi be mado go wo mahĩ”? Mikɔ asi yi dzi.
96 Alo amea ɖe si de megbe, hedi be yeatrɔ va egbe sia, agblɔ be,
“Aƒetɔ, megale ɖokuinye ŋu kɔm na Wò; meva be mawɔ nye nubabla
kplii Wò la yeyee,” ɖe nàlɔ akɔ wò asi dzia?
97 Mía Fofo Dziƒoʋĩtɔ, esi ŋkeke sia le gogom la, míegawɔ ŋkeke
ɖeka te ɖe nudzɔdzɔ gã sia ŋu tsɔwu etsɔ si va yi. Ke ezu dzizizi na
mí be ƒe sia ƒe la, míakpɔ nusi ɖɔli esia.
98 Abe alesi amewo yina Yerusalem le Pentekoste Ŋkekea dzi ene,
hena agbadɔ la kple kɔkɔeƒe la ŋu kɔkɔ, kple—kple nuvɔ̃ vɔsa la ƒe
numème vɛ, ƒe sia ƒe la woɖoa ŋku dzi, evɔ alẽvi ma ku le afima, bena
ɣeyiɣi li gbɔna si Mawu ƒe Alẽvi la aku, be wòaɖe nuvɔ̃ ɖa. Ɣesiaɣi si
lã sue ma ku, eye ʋu hlẽ ɖe woƒe asi ŋu la, eɖoa ŋku edzi na wo bena
ɣeyiɣi li gbɔna esi Mawu ƒe Alẽvi la, ava do ɣli be, “Eli, lama…? Eli,
lama…?” le atitsoga ŋu.

Mele gbe dom ɖa, Mawu, bena esi míele esia kpɔm egbe la…
99 Kwasiɖa ʋeea ɖewo va yi, hafi madzo le Wò subɔsubɔdɔ me, heyi
California la, Indiatɔ sia mlɔ afima heku, eye ewɔ abe, agbe megale

eme o. Seƒoƒo siwo ku kele si va yi la. Ƒe aŋgbawo lu xe le atiawo ŋu.
Eye tsi si le atia me la ɖiɖi yi keawo me, eye nusianu ku.
100 Gake azãgbe li si ɣe de asi keklẽ me bubue. Ɣe ma kee klẽ le
vuvɔŋɔli, gake nuwo trɔ eye eƒe keklẽ tovo. Eye le ɣe ƒe keklẽ, kple
nuwo la, agbe gatrɔ gbɔ va, afisiafi. Atiwo gato aŋgbawo. Aŋgba…
Agbe si do le aŋgba la me, eye aŋgba la yrɔ, ke agbe la gbugbɔ yi
anyigba me; etrɔ va le nyonyo yeye me, le sɔhɛnyenye ƒe atsyɔɖ̃oɖo
me. Seƒoƒo si ɖe asi le eƒe—eƒe ʋuʋu ŋu, ɖe asi le eƒe nyonyo ƒe
dzodada ŋu eye wòge dze anyigba la; gagbɔ agbe ake, le eƒe fɛ ̃ me,
kple ʋuʋu yeye.

Nuka dzie wole ŋku ɖom na mí, Aƒetɔ, le gaƒoƒo siawo me?
101 Tso gbedzi kuku, liti me la xexeame trɔzu, nyonyo ƒe paradiso
aɖe, eye anyiwo kple xeviwo le ha dzim, eye nusianu le dzidzɔ kpɔm,
eye atiwo le—le ɣe ɖum le dzomeŋɔli xɔdzo ƒe ya fafɛ la nu. Dzoxɔxɔ
kple dzidzɔ gatrɔ va anyigba dzi ake, le ɣe la ta, ɣ-e.
102 Gake gbeɖeka la V-i la gbɔna kple dɔyɔyɔ le Eƒe aʋalawo me,
eye agbe sue mawo siwo le ɣaɣla abe alesi tsi si le ati me, sina yia
anyigba me ene la, abe a—agbe si le seƒoƒokui me la, egahenɛ va
yeyenyenye me ake, magayrɔ gbeɖe o. Oo, ale gbegbe míeda akpe
na Wò ɖe esia ta!
103 Eye ame geɖewo li, do asi ɖe dzi ŋdi sia, elabena wonya bena le
xɔmetsovɔ la godo afima la, nane li. Ele wo dzrom vevie be yewoakpɔ
yewo dada. Wodi vevie be yewoakpɔ yewo ƒe lɔlɔt̃ɔwo kple yewo ƒe
ame nyanyɛwo, eye yewoakpɔ nuɣaɣla siawo katã, alesi wowɔ va
afisia, eye le ɣeyiɣi siawo me. Nua katã ɣla ɖe nuɣlavɔ la godo. Eye
gbeɖeka la Èle vava ge. Eye wokɔ woƒe asiwo ɖe dzi; wo—wo—wo—
wodi be yewoakpɔ kakaɖedzi, Aƒetɔ. Wogagbugbɔ wɔ wo ɖokuiwo
yeyee, eye nenema kee nye nye hã. Azɔ kpe ɖe mía ŋu, Aƒetɔ. Wɔ
míaƒe xɔse kple míaƒe ŋusẽ yeyee.
104 Eye esi míele esem be Aƒetɔ la gogo. Eye le ƒe blaene mamleawo
me la, pentekoste yeye dzɔ le anyigba dzi. Gbɔgbɔ la de asi nuwo
ɖeɖefia me. Ke míawoe nye esi le dzesi mlɔetɔ kpɔm, do ŋgɔ na Vava
la. Míenya be Aƒetɔ la ƒe vava tu aƒe. Eye míekpɔ dɔnɔwo haya tso
woƒe dɔlélewo me, esi nye nukunu na xexeame, ƒe akpe eve sɔŋ, tso
keke apostolowo dzi. Gake egava le afisia ake, nyagblɔɖilawo le fɔfɔm
ɖe tsitre, Mawudɔlawo le dzedzem, dzesiwo kple nukunuwo. Nuka
wònye? Tsitretsitsi la gogo. V-i- la gbɔna.
105 Na míanɔ klalo, Aƒetɔ. Na be míawɔ atu na Mawume ŋugbedodo
ɖesiaɖe; migatsɔ susu da ɖe kɔsasa sue siwo dzɔdzɔmenunya likɔ ɖi,
kple bubuawo dzi o, bena mate ŋu ava me o. Mina woade asi etutu
me, ŋdi sia, to makumaku…[Nyaƒoka la ɖi ƒuƒlu—Tala.] …esime

Wòna Mawu ƒe Biblia ƒe Nyawo katã le gbe ɖem, abe saŋku si wohe ka
na nyuie, be woaƒoe ɖe gbeɖiɖia nu be, “Nyee nye Amesi ku, eye mele
agbe tegbetegbe.” “Esusɔ ʋee, eye xexeame megale kpɔ Ye ge o; ke
miawo la mia Kpɔm.” “Elabena Manɔ anyi kpli mi, eye mia me gɔ̃ hã,
vaseɖe xexeame ƒe nuwuwu.” “Eye ava me le ŋkeke mamleawo me,
Mawu ye gblɔe, bena Matrɔ Nye Gbɔgbɔ akɔ ɖe ŋutilãwo katã dzi;
dzesiwo kple nukunuwo; amegã ɖeɖiwo aku drɔẽwo, ɖekakpuiwo
akpɔ ŋutegawo,” keletsi kple nuwuɣi ƒe dzesi. Na be woase le mía
dome, ŋdi sia, Aƒetɔ, eye nana be míaƒe xɔse nanɔ dedie. Elabena
míebiae le Yesu ƒe Ŋkɔ me. Amen. 

